
sy amin’izao fitondrana izao, no isian’ny fihat-
saram-piainan’ny vahoaka malagasy. Mihari-
hary tsara ny zava-misy amin’ny fomba fiasa sy

fitondra ny vahoaka manerana ny Nosy, indrindra na-
nomboka ny taona 2020 no mankaty, sy izao ianja-
dian’ny vokatry ny loza voajanahary izao. Hita ho tsy
mahafehy ny lamina sy ny fitsinjovana ny vahoaka
manontolo ny fitondrana Rajoelina. Misy ny voajery
tsy miandry ela, misy ny afaka fotoana maromaro vao
voatsinjo ary efa lalina ny fahavoazana ao anatin’izay,
ary misy adino tanteraka. Izany hatrany no miseho
isaky ny toe-javatra mitranga eto amin’ny firenena. Ny
fahavoazana lalina vokatr’ireny antony ara-pahasala-
mana sy antony ara-tontolo iainana ireny dia tsikari-
tra, fa sahirana ary hita ho tsy tafavoaka ny fitondrana
amin’ny fanarenana, indrindra eo amin’ny lafiny fiha-
riam-bahoaka. Efa lasa lavitra ny fidangan’ny sondro-
bidim-piainana niditra tamin’ny faran’ny taon-dasa iny
sy niatrika ny taom-baovao. Nifohafoha volo ny sa-
rambabem-bahoaka niatrika izany, mba hitady rirany
amin’izay mba fahafahana manamarika ny fety. Zara
fa afaka niaina sy niampita ny taona vaovao, kanefa
dia notsenain’ny olana maro hafa nanampy trotraka
indray. Mba manao ilay fitondrana ka mba manao, fa
tsy mahavaha firy sy hatraiza akory ny olana manjo
ny vahoaka malagasy. Maneho tsy fahaiza-mitondra
sy mitantana firenena izany n’inona n’inona ambara. 
Tsy amin’izao fitondrana izao no ho azo antoka ny
momba ny filaminan-tsain’ny sarambabem-bahoaka.

Tsy mitsahatra fa misy hatrany ny olana manjo azy
eo amin’ny resaka fitompoana tany onenana, sy na-
naovana fihariana efa nandritry ny taona maro. Ma-
rary an-doha na sahiran-tsaina ny olom-pirenena
maro mahita na mandre ny vaovao manjo ireo mpiray
tanindrazana izay iharan’ny fibodoana ataona orinasa
na mpanefoefo mivatravatra fiavy ary mikasa hanàla
azy ireo amin’ny taniny. Na dia mitaraina hatrany
ireny vahoaka ireny ary miantso ny fitondrana mba hi-
jery akaiky ny momba ny raharaha, dia hatreto tsy
mbola nahenoina teny na kely aza ny filoham-pire-
nena izay niantefan’ny antsony, mba nilaza ny heviny
sy ny fiarovana ireo vahoaka ireo. Niseho hanao
izany anefa tany amin’ny fotoanan’ny fampielezan-
kevitra nentiny nandrobohana ny vahoaka hifidy azy.
Ankehitriny, tato anatin’ny telo taona izao, tsy hita so-
ritra izany fihetsika izany, fa niady irery mba hanao
izay handreseny ny vahoaka. Matetika anefa no miala
maina. 
Tsy amin’izao fitondrana izao no hiverenan’ireo Nosy
malagasy bodoin’ny fitondrana frantsay. Mba miseho
ho miady Rajoelina sy ny fitondrany ka miady, fa hita
miharihary ny fandrirarirana ataon’ny fitondrana frant-
say azy, sy ny hakely endaky ny fitondrana malagasy.
Miseho hiady irery mantsy fa tsy mihevitra hiara-dia
amin’ny vahoaka noho ny antony kajikajy politikany.
Saro-toerana ny vahoaka sy ny firenena, lavitry ny
fiainana milamina sy tsara, noho izany rehetra izany. 

Tsy tokony hodorana intsony ny toaka
gasy tratra satria manome angôvo

Heninkaja VH Rakotomanant-
soa: tsy mety nama ity toaka
gasy dorana lava ity a ! Mandoro
vola ny firenentsika. Angôvo anie
ireny e!

Fisandratana Mirindra : miom-
bon-kevitra.

Thouax Dama Mahery : manary
vola!!!!!

Nirina Lalao Claude : zà hatramizao tsy azoko dia gaga !

Bakoliarisoa Andriamiseza: dia variana isika, inona no Antony
andoroana azy tokony hojerena izay mety atao aminy.

Lairija Rtm: asa hoe inona lay éthanol éthanol dradradradraina
angôvo maintso tadiavina mafy ity @ zalah mahay procédure b
ireo. Io anie alcool azo atao ho loharanon’angôvo e!

Charles Andrianasoavina : iombonako hevitra tanteraka.

Tantely Ël Mora-Feno'su : hombako manana, tokony hitadiavana
vahaolana fa misy asa, hery, vola, nihodina tao vao tonga ta-
min'ireny!

Stephanie Franker Doudà Rakotomanga : marina izany.

Toky Kely : zà dia gaga hoe nga tsy ho tohanana indray ny vita
Malagasy.

Setra Andriamahazoniaina : marina loatra ary maro loatra ny
ozona azon'ny mpitandro ny filaminana sy ny mpitondra fanjakana
zay, tsy azo tsinontsinoavina ny vokatry ny fahalasanan'ny entan'ny
tompony ka mety mampikoroso antsika. Hevitra adaladala fa tsy
haiko hoe ahoana?

Ezzen Rakotoarisoa : marina mihitsy zany !

Giva Ramanitra : reska lava be io. Bdb no mivelona amin'io sy an-
doavana écolage amin'io. Rafanja anefa toa tsy mahita vaha olana
hafa hanodinana ny fary ho angôvo... Na tsy manao satria mandray
écolage.

Chantal Rahamelison : varimbarian'ny lavitra ka tsy mahita ny
ambany maso ry zareo.

Annie Hassan Tanguy: nefa lay toaka gasy tena ilaina amin’ny
ady ami’'ny covid.

Andrianina Joël: ngah moa tsy hoe ef tsisy bedy intsony,... Sa
misy mibahana ny profit an’ny sasany te hanjaka tokana?!

Bonaventure Rakotosolofo : io karazan’ny alikaola ethanol an’i
Mialy Rajoelina izay tsy hita hatramin’izao, maninona raha ireny no
hampiasaina amin’ilay fatana izay nokasain’izy ireo hatao.

Maro ireo voambolana
vahiny no efa nogasiant-
sika malagasy ary ampia-
saintsika toy ny tenin-
drazantsika mihintsy toy
ny : môtera, masinina, sa-
rety, kamiao, forisety, gi-
tara, pianô, harmônia,
sns… fa ankoatr’ireo dia
misy koa voambolana va-
zaha toy ireo voalaza
ireo, izay mahazo sehatra
eny amin’ny fiarahamo-
nina dia ny krizy izany, tsy
miasa saina intsony isika
malagasy mitady ny di-
kan’ny hoe ‘’crise’’ amin’
ny teny malagasy, fa ton-
ga dia gasiana tsotr’izao
dia samy mahalala ny di-
kan’io avokoa ny mala-
gasy rehetra mpanaraka
ny raharahampirenena.
Fa tamin’iny volana Fe-
broary tapitra omaly iny
dia nahazo laka ny voam-
bolana roa nogasiana dia
ny siklaonina sy ny skan-
dalina. Misy ny teny hoe
rivodoza nandikana ny ‘’
cyclone’,’ saingy tsy ma-
hamailaka ny vavan’ny
malagasy izany, f’ilay si-
klaonina ihany no mety
aminy, ny ‘’ scandale’’, in-
dray tsy misy te hiasa
saina hitady izay dikan-
teny malagasy, fa ataony
ampy azy ny fahalalana
ny hevitr’ilay teny, izay mi-
dika ho zava-tsy mety mi-
poitra hatrany ataon’izao
fitondrana Rajoelina izao,
dia gasiana tsotsotra koa
io hoe skandalina, dia
samy mahazo ny rehetra.
Nandritra ny volana Fe-
broary dia nisesisesy ny
siklaonina nandalo teto

amintsika, samy namela
takaitra avokoa izy ireny,
satria niteraka famoizana
aina sy faharavana foto-
drafitrasa asa maro, toy
ny trano fonenana, se-
koly, toeram-pitsaboana,
lalana, tetezana, toy izany
koa ny voly efa nisasa-
rana teny an-tsaha.
Fa mbola tamin’iny volana
Febroary iny koa dia ni-
tranga ireo karazana
skandalina isankarazany,
ka ireo olon’ny fitondrana
no nanao izany, dia ireo
ao anatin’ny fahefana
mpanantanteraka sy
mpanao lalàna.
Nampiaka-peo ny Depiote
Rahasimanana Paul Bert:
Rossy, namaly ilay vadina
minisitra efa mpanao
skandalina lava, tsy ta-
kona afenina koa ny
skandalina nahazo an’In-
gahy Minisitry ny Fitsa-
rana, izay niafara tamin’
ny fametrahana fialana sy
fanagadrana an’i Raissa
Razaivola. Ny skandalina
mivantana nasehon’In-

gahy Depioten’Atsimon-
drano tamin’ilay mpam-
pianatra taranja fana-
tanjahantena, ary ny fa-
rany teo dia ny skandalina
vokatry ny nataon’ireo
tompon’andraikitra am-
bony mandrara ilay Tale
mafana fo ao amin’ny
‘’Bngrc” tsy hiteny intsony
amin’ny Tvm sy Rnm, fa
ny tena goavana tsy azo
ihodivirana dia ilay tatitra
navoakan’ny ‘’cour des
comptes ‘’, izay namoaka
amin’ny antsipiriany ny
hagaigena nataon’ny fi-
tondrana nanao tantely
afa-drakotra ny vola fa-
nampiana tokony ho nia-
trehana ny aretina ko-
ronaviriosy, skandalina
hita porofo ireny, satria
miteny ho azy ny tarehi-
marika. 
Ireo rehetra voalaza ireo
dia ampy ilazana fa man-
jaka ny skandalina voka-
try ny ataon’ireo olom-
boatendry sy olomboafidy
miaradia amin’Ingahy Ra-
joelina, mbola vao volana

Nankaiza nankaiza ireo raiamandreny ?
Nankaiza nankaiza ireo olon-to teny,
Fa efa mirehitra ny jiro mena,
Milaza fa mihemotra ny firenena !

Manao sain-jaza ireo olo-mitondra,
Ary tena manjaka ny “lohan`ampondra”,
Fa sarotra ahitsy, tsy laitra tenenina,
Sady minia toa manao bemarenina !

Zava-tsy maika no tiany hirosoana
Sy ezahiny hatao handaniana fotoana,
Kanefa etsy ankilany iretsy vahoaka,
Efa maina tanteraka, mila hipoaka !

Nankaiza ianareo “fotsy volo amin`ny tany”?
Ny manam-panahy ve variana any ho any ?
Meteza hiseho sy hijoro eto an-dasy
Fa mila mpampihavana ny Malagasy !

Mandifotra loatra ny fitiavantena
Ireo izay mitantana ny firenena,
Ka mila mpanaitra sy mila mpanarina,
Hamerina indray ho amin`ny lalana marina !

Ilaina ianareo re ry raiamandreny,
Tsy hanao tazan-davitra lava eny ho eny.
Na “ara-panahy” io na hoe “ara-tsaina”,
Na koa “ara-drazana” raha toa ilaina.

Fa tena efa reraka ny firenena.
Misento, mijaly ary mampahonena,
Ka tena ianareo no hany sisa antenaina
Ho rano mamelona indray ny efa maina !

DADAN`i ZINA (27-02-22)

Ry Raiamandreny !Ry Raiamandreny !

TONONKALO

“Sikilaonina Sy Skandalina”

Hiteraka krizy ho an’ny fitondrana Rajoelina

Martsa isika izao, any
amin’ny fiandohan’ny vo-
lana Aprily vao ho tapitra
ny fotoan’ny siklaonina,
ny skandalina indray dia
tsy voafetra satria ireo
mpitondra dia manao ‘’vo-
rona azon’adala’’, ny fa-
hefana azony, ka mazava
ho azy fa tambavy efa fi-
sotron’izy mianakavy ny
skandalina, izay mety hi-
tondra siklaonina amin’ny
endriny hafa, handrava
azy ireo na amin’ny andro
ririnina sy fararano aza,
anisan’ireny ny fampia-
sana tsy araka ny tokony
ho izy ireo vola tokony ho
sitrahan’ny vahoaka.
Diavolan-ko lava, ny lalao
mbola ho ela, fa dia ny
aina no matezà ahita ny
tohiny satria ny karazant-
siklaonina sy skandalina
bevata misesisesy sy mi-
verimberina no mampisy
ny krizy handoro izay na-
nangana ny afo.

